
Министерство за животна средина и просторно планирање дел од регионалната размена на 
искуства за санација на контаминирани локалитети 

 

Хелсинки, 8–9 септември 2026 година – Претставник на Министерството за животна средина и 
просторно планирање учествуваше на Третиот меѓурегионален состанок за размена на искуства 
(3rd Interregional Exchange of Experiences), организиран од Финскиот институт за животна 
средина – SYKE, во рамките на проектот NATUREM. 

Состанокот собра претставници од партнерските региони со цел размена на искуства, добри 
практики и современи решенија за управување и санација на контаминирани локалитети. 
Посебен фокус беше ставен на одржливи пристапи, вклучително и фиторемедијација, 
биоремедијација и други иновативни технологии за третман на загадени почви. 

Во рамките на состанокот, претставникот од Министерството за животна средина и просторно 
планирање ја презентираше состојбата со контаминираниот локалитет ОХИС и пристапот кон 
неговата санација. Презентацијата „Comprehensive Site Inves�ga�on and Risk Assessment for the 
Remedia�on of the OHIS Lindane Contaminated Site“ ги опфати досегашните активности, 
резултатите од испитувањата и пристапот кон идентификација и проценка на ризиците поврзани 
со загадувањето со линдан. 

Размената на искуства овозможи учесниците да се запознаат со практични примери од Финска 
и други европски региони, како и со можностите за примена на одржливи технологии при 
санација на контаминирани подрачја. 

Во рамките на состанокот се дискутираше и за идните пилот-активности, понатамошната 
соработка меѓу партнерите и можностите за унапредување на политиките и инструментите за 
управување со контаминирани локалитети. 

Посебен дел од програмата беше теренската посета на Hanasaari, поранешна индустриска зона 
во Хелсинки, каде учесниците се запознаа со конкретни искуства од процесот на санација и 
повторно управување со индустриски контаминирани подрачја. 

Учеството на Министерството во оваа регионална размена придонесува кон јакнење на 
институционалните капацитети, размена на европски искуства и унапредување на пристапите за 
санација на контаминирани локалитети, со посебен фокус на локалитетот ОХИС. 



 


